
താനൂരിലെ ഇറിഗേഷന്‍ പദ്ധതികള്‍

ചോദ്യം ഉന്നയിച്ച അംഗങ്ങൾ

ശ്രീ. പി. കെ. നവാസ്

മറുപടി നൽകിയ മന്ത്രി

ശ്രീ. മോൻസ് ജോസഫ്

(ജലവിഭവ - ഭവനനിർമ്മാണ വകുപ്പ് മന്ത്രി)

(എ)  കോസ്റ്റല്‍ ഇറോഷന്‍ സ്റ്റഡി വിഭാഗം മലപ്പുറം ജില്ലയില്‍ നടത്തുന്ന പ്രവര്‍ത്തനങ്ങളും സേവന

കാര്യങ്ങളും എന്തെല്ലാമാണെന്ന് വ്യക്തമാക്കാമോ;

മറുപടി: കോസ്റ്റൽ ഇറോഷൻ സ്റ്റഡീസ്    സബ് ഡിവിഷൻ കോഴിക്കോടിന്റെ കീഴിലുള്ള കോസ്റ്റൽ

ഇറോഷൻ സ്റ്റഡീസ് സെക്ഷൻ പരപ്പനങ്ങാടിയാണ് മലപ്പുറം ജില്ലയിലെ പൊന്നാനി പുഴ മുതൽ

കടലുണ്ടിപ്പുഴ വരെയുള്ള തീരദേശത്തിന്റെ പഠനം നടത്തിവരുന്നത്.ജില്ലയിലെ തീരശോഷണവും

തീരവർദ്ധനവുമായി ബന്ധപ്പെട്ട പ്രവർത്തനങ്ങളും പഠനങ്ങളുമാണ് ഈ കാര്യാലയത്തിന്റെ

പരിധിയിൽ നടന്നുവരുന്നത്. തീരദേശ പഠനത്തിന്റെ ഭാഗമായി ആവശ്യമുള്ള ഫീൽഡ് ഡാറ്റാ

ശേഖരണവും നടത്തിവരുന്നുണ്ട്.കൂടാതെ, കടൽഭിത്തി, ഗ്രോയിൻ നിർമ്മാണത്തിന് ഉപകരിക്കുന്ന

ഇൻവെസ്റ്റിഗേഷൻ പ്രവർത്തികളും (ബാത്തിമെട്രി സർവേ, ടോപ്പോഗ്രാഫി സർവേ) ചെയ്യുന്നുണ്ട്.

കടൽഭിത്തിയുടെ നിർമ്മാണത്തിനും പുനർനിർമ്മാണത്തിനും വേണ്ടതായ അലൈൻമെന്റ്

നിശ്ചയിക്കുന്നതിലും പങ്കുവഹിക്കുന്നുണ്ട്.കടലിന്റെ ദൈനംദിന ജലനിരപ്പ് ശേഖരിക്കുന്ന

പ്രവർത്തനവും വിവിധ ഷോർലൈൻ സർവേ പ്രവർത്തികളുമായി ബന്ധപ്പെട്ട ആവശ്യമുള്ള റഫറൻസ്

പോയിന്റുകളായി ഉപയോഗിക്കുന്ന കൺട്രോൾ പോയിന്റ് അലൈൻമെന്റ് കല്ലുകൾ

സ്ഥാപിക്കുന്നതും  പുനഃസ്ഥാപിക്കുന്നതുമായ പ്രവർത്തനങ്ങളും ഈ കാര്യാലയം നടത്തുന്നുണ്ട്.

(ബി)  ജലസേചന വിഭാഗം പ്ലാൻ /നോൺ പ്ലാൻ ഫണ്ട് വകയിരുത്തി താനൂർ പൂരപ്പുഴയിലെ

മാലിദ്വീപിനോടടുത്തുള്ള ശ്‌മശാനവും മറ്റും സംരക്ഷിക്കുന്നതിനുള്ള പ്രൊപ്പോസൽ നൽകാൻ

ആവശ്യപ്പെട്ട് ഇൻലൻഡ് നാവിഗേഷൻ & കുട്ടനാട് പാക്കേജ് ചീഫ് എഞ്ചിനിയർക്ക് ലഭിച്ച കത്തിൽ

സ്വീകരിച്ച നടപടികള്‍ എന്തെല്ലാമാണ് എന്ന് വിശദമാക്കാമോ;

മറുപടി: സ്ഥലം സന്ദർശിച്ച് റിപ്പോർട്ട് തയ്യാറാക്കിുന്നതിനും എസ്റ്റിമേറ്റ് എടുക്കുന്നതിനുള്ള നടപടി

സ്വീകരിക്കുവാൻ ഡയറക്ടർ, ഇൻലാൻഡ് നാവിഗേഷൻ ഡയറക്ടേറ്റ്, കൊല്ലത്തിനോട്

ആവശ്യപ്പെട്ടിട്ടുണ്ട്.

(സി)  ഇത്തരത്തിൽ പദ്ധതി തയ്യാറാക്കി മുൻഗണന നൽകുമ്പോൾ ബന്ധപ്പെട്ട എം.എൽ.എ. മാരെ

അറിയിക്കുന്ന കാര്യം പരിഗണിക്കാമോ?

മറുപടി: പദ്ധതി തയ്യാറാക്കി മുൻഗണന നൽകുമ്പോൾ പരിഗണിക്കുന്നതാണ്.

